
GOUVÈNÈ CUOMO ANONSE NY PRIZE RESILIENCY COMPETITION POU OUVRI SEZON OTÒN NAN 

 

Yon konpetisyon $40 Milyon pou Diminye Kou, Ankouraje Enèji Pwòp, Solidite ak Reziztans 

 

 

Gouvènè Andrew M. Cuomo jodi a te anonse lansman premye konpetisyon nan stil sa pandan otòn nan 

pou sipòte pwojè rezistans ak enèji pwòp tou nèf nan tout New York. Objektif NY Prize Competition $40 

milyon an se vini avèk yon nouvo pwodiksyon kouran lokal atravè defi y ap bay biznis, antreprenè, ak 

konpayi elektrik pou yo kreye ak tabli mikworezo kominotè, ki ofri endepandans nan zafè enèji ansanm 

ak pwodiksyon ak distribisyon kouran lokal.  

 

“Ajisteman nan nouvo reyalite move tan an vle di fè kominote nou yo vin rezistan leplis posib– epi sa pi 

enpòtan ankò lè sa konsènen rezo elektrik lokal nou yo,” te deklare Gouvènè Cuomo. “Konpetisyon sa 

pral ankouraje moun ak òganizasyon toupatou nan eta a pou yo vini ak plan pou pwoteksyon ak 

ranfòsman rezo elektrik yo a lè gen gwo tanpèt. Sa vle di plis sekirite nan kominote Nouyòkè yo, epi m 

ankouraje biznis ak sèvis piblik pou yo vini ak pi bon lide yo otòn sa.” 

 

NY Prize Competition nan pral travay ak sektè prive a pou estimile nouvo modèl biznis ak tèt kole 

kominotè pou ogmante solidite epi diminye depans pou kliyan. Konpetisyon an ki plase anba jesyon New 

York State Energy Research and Development Authority, pral mete priyorite nan repwodiksyon ak 

transparans pwojè ansanm ak nan egzijans fezablite ak konsepsyon. 

 

Mikworezo se rezo enèji lokal ki kapab separe nèt ak gwo rezo elektrik la pandan move tan ak sitiyasyon 

ijans, kap pote sèvis piblik esansyèl bay kliyan rezidansyèl ak operatè enpòtan tankou lopital, sekouris ak 

enstalasyon tretman dlo.  

 

Richard Kauffman, Prezidan Energy and Finance for New York, te di konsa, “Mikworezo se yon eleman 

enpòtan nan vizyon Gouvènè Cuomo pou yon rezo enèji bon mache ak rezistan epi kapab jwe yon wòl 

enpòtan anpil nan preparasyon kominote nou yo pou pi byen reziste nan sitiyasyon ijans move tan pi 

devan. Ak lansman NY Prize ki pral fèt la, kominote pral angaje nan nivo òganizasyon debaz yo pou yo 

jwenn endepandans enèji yo pandan tou y ap sèvi kòm modèl pou rès peyi a.” 

 

John B. Rhodes, Prezidan Direktè Jeneral New York State Energy Research and Development Authority, 

te di konsa, “Pwoblèm enèji lokal mande solisyon enèji lokal. NY Prize se yon inisyativ kap pote nouvo 

lide ki pral revwa jan New York abòde bezwen rezistans ak solidite sistèm enèji li yo, atravè itilizasyon 

resous kominote a pou rezoud yon pwoblèm onivo tout eta a.” 

 

Pou jwenn plis enfòmasyon, ale sou sit entènèt NY Prize la nan www.prize.ny.gov.  

 

New York se eta nan rejyon Nòdès la kap mennen ak 75 depwaman mikworezo ak 200 MW kapasite 

mikworezo enstale dapre GTM Research. Eta New York ap ateri pwomès Gouvènè Cuomo te fè pou l 

transfòme sektè enèji a pou fè l vin yon sistèm ki pi rezistan, pi pwòp, pi bon mache ak pi dinamik grasa 

devlopman solisyon komèsyal tou nèf ak ranfòsman lidè ak antreprenè nan kominote lokal yo. Nan 

travay avèk moun ki konsènen onivo Eta, sitwayen ak endistri a, politik New York nan zafè enèji ap vanse 

nan yon apwòch ki pi desantralize ak komèsyal. Sa vle di pwoteje anviwonman an, diminye depans enèji 

epi kreye opòtinite pou kwasans ekonomik pou jenerasyon Nouyòkè jounen jodi yo ak sa kap vini yo. 

Nan vanse ak nouvo sistèm enèji ak solisyon, Nouyòkè pral ka jwenn plis enèji ak efikasite san yo pa 

sakrifye dwa yo pou yo viv nan yon kominote ki pi pwòp, ki gen plis sekirite, ki pi rezistan ak solidè. 

